
Pifasso Reim-Chronologie, ausgewählte Texte 2000-2006 
 
 

„Ich bruche die hasser, 
sie gend mer de atriib, 
dass i nie stahbliib…“ 

 
pifasso - superstar, 2002 

 
 
 
ALLES UNTER KONTROLLE? 
 
pifasso (& panoreima), January 2005 
 
hey yo, ich schnalles ersch jetzt 
ha mi i fascht  allem verschätzt 
ha denkt ich heg alles im griff 
debii han i  kei ahnig wie’s isch 
wenn di s’schicksal us de bahn usewirft 
de glaube a dich,  
laht di im stich 
es giht kei zuefall wo nur wartet uf dich 
bis er der s’bei stellt 
figg das! ich weiss es  - jetzt 
jede einzeln 
muss sich für die scheisse 
won er baut hed 
au behaupte 
und glaub mer 
eines tages, trittsch au du vor din richter 
lauf dur d’strasse,  gseh nur    truurigi gsichter 
  -- fuck, hend die di gliiche gedankegäng  
  win ich ha???-- 
haha, nei! bi eu lihts am beruf, a de frau, a de schuel und am auto 
am cash, am wetter und am miese rapflow 
bitch, ich   sägs no einisch 
  --dini alltagsproblem-- 
sind so peinlich 
nimm doch endlich 
mal zur kenntnis 
dass du nüt unter kontrolle hesch… 
 
 
ZUG REPRESENT 
 
pifasso (& panoreima), February 2005 
 
Knock-knock, door opens… 
 
S’isch de pifasso am  mic, y’all 

Repräsentiere  panoreima  
Schwiizer sprechgsang rated  1A 
Mit debii min ma   remo p,   de junge isch meh als nur en  leihgab 
Hiphop-pionier,  ich sägs gern meh als nume  einmal 
Homie, ich nimm doch mal a, du  weisch das 
Alli verdammte niider chönd grad  hei gah 
Ich haltes wie’s de priv seit: -panoreima mini  heimat!!!- 
Uuuh, und d’ladies werdet  schweissnass 
Und du  meinsch da, 
pifasso isch de  meischt ghasst?  
(Häää?) 
Dini fründin denkt da andersch, sie wett nur immer  eis ha 
Ich säg baby, das endet so im  kreissaal 
-aber  ich nimm doch pille, bitte, bitte nur no  einmal!!! 
 
--ok………….. 
 
 
IMMIGRANT 
 
pifasso (& panoreima), March 2005 
 
das isch mini lebensgschicht. und ich kenne keis happy-end… 
aber nah dis nah 
ich fange a 
mit dazumal i mim heimatland: 
schaffe vo morge früh bis z’abig spat 
aber es macht nüt, ich bi zfriede 
han en frau wo mi liebt und drü gsundi chinde    
aber nüt isch für immer 
mit de ziit hed mis umfeld sich  gwandelt,  zum eine 
meh schüss i mim viertel und gwalttätigkeite   --gunshots-- 
zum andre verfolgig vo   ethnische minderheite 
das   „elende gsindel!!!“  seit mer 
i minere   nachbarschaft zu jedem wo en anderi   herkunft hed 
da   schlafsch scho mal mit em gladne   gwehr im bett     
ja   verdammt nomal!, die angst   hed mi prägt 
denn en   handgranate explodiert nur   wen.g entfernt       
vo mim   stammlokal, det ha mer gseit: ich muss   endli weg!!! 
mit ach und krach 
es paar wenigi sache packt 
für en lange marsch 
ich wett nöd mal   
zruggluege, nur weg vo da… 

DANKBAR 
pifasso (& remo p), March 2005 
 
PART I 
 
ich bin dankbar 
 für mini familie 
 egal was s’schicksal bringt, die liebi cha mer niemert neh 
ich bin dankbar 
 für all die homes wo zu    mier stönd 
 wenn i z’unterst    acho bin, erkenn i det de    wahri fründ 
ich bin dankbar 
 für all die chance wo sich mier   bote hend  

für all die fähigkeite   und s’talent 
ich bin dankbar 
 dass es so wunderschöni   fraue giht wie dich, baby 
 ich weiss ier hend charakter, dönd eu    traue sind nöd schüch ladies 
ich bin dankbar 
 für all eu    niider und hasser 
 ich liebes eui fresse z’gseh    wenn er vor    niid dönd erblasse 
ich bin dankbar 
 dass mier de rap id    wiege gleit worde isch 
 pifasso – original!    niemer reimt so wie ich 
 
PART II 
 
au de rap isch mier dankbar 
hiphop muesch kei angscht ha 
pifasso isch no lang da 
ich kick da meh als 8 bars 
bliibe immer wachsam 
gäbs es team us allstars 
panoreima jungs wäred all da 
 
 
SUPERSTAR 
pifasso (& dafri, goathill), April 2003 
 
Bereit das huus z’rocke 
Allne kritiker s’muul z’stopfe 
Pifasso, de rap zar 
Ich rap zwar 
Bin aber no lang kein rap star 
mini gfühl   lah di spüre 
au ohni        maniküre 
ohni       star allüre 
   --platte boss???-- 
ich schwöre 
Ich wür em   d’türe 
vor de fresse   grad zueschlah 

Will er mi locke miteme fette pop-chart-zueschlag 
Also  ruh da! 
   --ah, de isch ja futzdumm…-- 
ja genau, ich bruch die hasser 
sie gend mer de aatriib 
dass i nie stahbliib 
mich immer wiiter entwickle 
i dene rhymes immer deeper verstricke 
texte?  Ja das schiint mer no z’ligge 
oder steve?, die lyrisch kanone 
mit wortwitz glade, fürisch rundume 
im gegesatz zu dier als   superstar 
wär besser du würsch zu dinere    mutter gha 
de einzig   grund werum   du musig machsch 
isch will du eifach  susch nüt chasch 
aber au das nöd würkli 
du rapsch drum, um die… 
nächschti rundi   z’erreiche 
merksch nöd was um di… 
ume vorgaht, din text en vorgab 
dini ex am vortag, nackt uf de titelsiite, --wow, schlagziile!!!-- 
s’magazin betitlet sie de  
folgerichtig als schlampe 
jetzt verfolged dich passante 
wend wüsse wis um d’beziehig staht, 
hoffentlich verziehnds sich’s grad 
bringsch mal die träne uf knopfdruck  
aber sie bliibed dra,   folged wie hyäne am lockruf 
also bis am   Samstag abig wieder im fernseh 
bis denn bhalt dini   maske a bitch, suscht würd di niemer meh gern gseh… 
 
du fühlsch di win en verdammte superstar 
defür wärs besser du würsch zu dinere muetter gha 
de einzig grund werum du musig machsch 
isch will du eifach susch nüt chasch 
 
 
 
ZUG LEBT  
pifasso (& dafri, wicht), Octobre 2003 
 
Zug lebt 
Zuger erde bebt 
Zuger hip hop fegt 
dank eusne raps 
durchdachte text 
aber achtung jetzt 
ich han nöd gmeint sig da 
de einzig wo 
öppis z’säge hed 

dafri   und de wicht, gnau wie ich 
lebed rap 
und stepped jetzt 
is schiinwerferlicht               
und homie dich wemmer nie 
bi eus i de nächi gseh 
drum möchti ned 
dass du reimsch 
döt seisch du meinsch du weisch was heisst 
d’liebi zum rap z’fühle 
ich lah di MINI liebi zum rap gschpüre 
indem di ohni handgmenge 
lyrisch ad wand dränge 
typische afänger 
- chasch di no so - astrenge 
wird dinere fründin    an arsch länge 
und dini   mom schwängere 
ha die scho  lang welle 
endli mal   lahm legge 
musch di warm alegge 
bürschtli, will jetzt wird abgrechnet!!!! 
 
 
 
MEUCHELMÖRDER 
 
by pifasso (& dafri, casp tha ripper). July 2004. 
 
Ich bi   d’usgeburt vom böse   
ich bi   userkore zum töte 
ich bi   nöd nume en mörder  (nei…?) 
mini tate z’beschriibe, bruchsch me als nume s’paar wörter… 
ich gfinde mis heil    i de seelische tüüfe 
ich nimm di mit hei    döt quäl di und schlüüfe   
id rolle vom tüüfel 
ich weid di uus  - undedra 
de toti fötus gseht win es meitli us   - wunderbar   

- und retter, wo sind jetzt dini wunder da???  
 
nur ein gedanke triibt mi aa 
all die tote liiber, jaaaaa!!! 
ich muss es wieder haaa, es verdorbnigs  liichemahl  
und das  wortwörtlich, bitch 
nur  tot wet ich dich 
jemals wieder gseh   
 
verträge kei lebensfreud,    
will mi jedi sekunde z’lebe reut… 
die viele mensche – sie lached, sind    all froh         
aber nach mer   en schlachthof    

mis machwerk   ich mach tot    
  skit- der totmacher 
 
Radiogeräusch… 
Radiostimme: lürick us schteilsiddi mit de neuste neuigkeite us zug 
wieder isch en gruppe homies i de strasse vo zug unter mysteriöse umständ spurlos 
verschwunde. 
vieles dütet drufhi, dass au sie am sogennante SCHLÄCHTER VO WALCHWÖÖÖL 
id händ gfalle sind.  
wär das de fall, sind d’chance relativ gering, die gruppe poser jemals wieder lebendig 
ufzgfinde – trotz grösster bemühige vo polizei und VIVA. 
d’stadt jedefalls isch in ufruehr, poser mit krasse caps und homie-attitüde traued sich 
bi nacht nüme uf d’strasse. vo de behörde wird empfohle, dass sie au tagsüber 
immer ieres mami mitnehmed und fest a de hand hebed, wenn sie s’huus verlönd. 
lürick us schteilsiddi mit de neuste neuigkeite us zug, baby!!! 
 
 
ZWOI FÜR DE RAP – MIT LIEBI DEBII     
pifasso (& passio), Octobre 2003 
 
discussion with passio 
 
rap für mich  isch therapie. abschalte vo all de chliine, unbedütende und mängisch au 
grössere alltagsproblem. rap isch unterhaltig. rap isch ziitvertriib mit gliichgsinnte. rap 
isch gedanke-ustusch, en art sini meinig z’üssere, de lüt mit’zteile was und wie mer 
denkt und fühlt. rap isch kreativs schaffe mit unzählbare positive nebeeffekt.  
rap isch mini liebi… 
 
und das gaht use an all die chline gängschter 
  
jaaaaaa, homie, du denkschter  nüt debii und hängsch der 
die nächschti phatti goldketti 
um de hals 
du schnallschs 
eifach nöd, was das ganze hip hop ding 
für en bedütig hed 
und fragsch di werum i jetzt de shit so bring,  
als wär i völlig schizophren 
d’liebi zum rap duet mi spalte 
zum eine verdammi alli arte vo gwalt  - he???- 
zum andere provoziered ier, mini reaktion: brachial bitch 
will das die einzig  sprach isch, won ier verstönd 
ha mi nie versöhnt 
mit de gängschter, de poser, de hasser, de bitches 
de bünzlis, de niider  
 
fuck, bi scho a all die lieder gwöhnt 
wo der jede tag begegnet - vo MTV abgsegnet - versuecheds di z’beiflusse 
passio, ich glaub mer mönd mal ifluss neh 
uf eusi generation 

mit philosophischem geplänkel? - 
fuck nei, was denksch denn? suscht lost der eh niemer zueh… 
haha… 
 
lah de pifasso as mic 
ich hasse de hype 
bi d’masse schnell leid 
lah s’krasse dehei 
befass mi mit leid – vo wem??? 
dem vo mier und mine mitmensche 
mini droge de rap, de trip kennsch ja 
ja eh mann, han en scho oft erlebt 
aber wäs säg i, cha nie gnueg becho 
drum due mi so  verhalte 
als wär i e  workaholic, in  sache rap 
mängisch  frag mi  woni   die kraft hernehmt, 
wenn i nöd  nache mögt 
mit dere kreative gab 
dass i weg iere meh verliide mag 
bi mer sicher, fühle weniger schmerz 
ja, du seisch es min ma 
ohni reims – nimm i a – wär i hüt… (huh?)  fuck, ich weiss nöd emal 
ob i überhaupt no, würd existiere 
die luft uf erde überhaupt no würd exhaliere,  
nachdem i sie gnussvoll iigatmet han, 
ich warte fang sit jahre uf mini selbstfindig 
de rap hed mi es   stückli wiiter bracht 
und passio, scho   rücked d’niider a 
wo wend teilha 
a eusere reim-gab  
ja, die gab wo nöd jede hed 
obwohl scho fast jede rappt 
haha, homie, han gester all dini billige lyrics gshredderet 
hetsch es nie    sölle probiere 
denn nur mier  
chönd eu die wahri liebi zum rap offeriere 
und du   merksch es 
es chunnt vo   herze 
 
Refrain 
 
ja, da hend er eues meisterwerk 
passio!!! 
pifasso!!!  
mier wüssed ier sind begeischtered!!! 

LADIES… 
Oktober 2004  
pifasso (& freemike, shark) 
 
dirty version 
An alli fraue ohni charakter, ohni eigni meinig, z’ha für en schnelle figg 
haha, bliib grad ligge biotch 
 
damn baby, ich will di doch nur … - ah, ah! - nei!  kennelerne 
und villicht chömer au mal zäme … - uh, uh! -  nei!  händli hebe 
haha! 
ah ja ich schlüüf inne   
bald bin i tüüf dinne   
du seisch: 
 pifasso, aah min gliebte 
 pifasso, aah s’isch niemer    

so sanft und zärtlich 
ja baby, will du’s wert bisch 
nackt im bett mit 
dier und dinre schwöster 
und sie schwört mer:    

du bisch de – aah, ah - erschti für mich! 
scheissegal,  
ich will   sex und zwar jetzt 
ja din   ex heds verpetzt 
du dusch   ekklig im bett 
schlucksch nur    wenn i di nett 
drum dun bitte 
drum jetzt bitte: 
würsch de dick neh 
zwüsche d’lippe_____ 
und dini schwöschter… lah strippe…? häääääääääää? 
 
clean version 
en liebeserklärig a all die wunderschöne wiibliche gschöpf uf dere welt  
losed zue ladies: 
 
Baby, du weisch es nöd,       ich denk nur a dich 
sweetheart, du verstahsch min nöd,     es giht nur no dich 
engel,  verlah mi nöd!       Ich bi nüt ohni dich 
 
Ich verlür min verstand,      wenn du dich bewegsch 
Vergiss alles um mich      wenn du mit mir redsch 
Ich mach alles für dich,   wenn du das nur wettsch 
 
De gschmack vo dim haar      und es isch wunderschön 
Jetzt lachsch mi no aa,       als obs nüt bsonders wär 
Endli chan i verstah,        für was so wunder sind 
 
Jetzt ligg i nackt mit dier, im zimmer obe  im himmelbett 

Ein nacht mit dier, und s isch als ob i   im himmel wär 
Ohni dich min engel isch mis läbe   so sinnentleert 
 
Damn ladies, mier wäred  --- nüt ohni eu…  
 
 
ABSTURZ 
pifasso (& passio), märz 2002 
 
erleb en absturz wie de calvin mit em hobbes 
schiss uf top of the pops 
-was bedütet nur das?- 
han en tüte voll gras 
hed’s besser la si lah 
aber ich lieb en eifach z’fescht, de wurm und de tequila 
--mecchhhhhhhhiiiiiiccccoooooo!!!!— 
denn händ mi d’bulle usegnoh 
nöd ohni blutkontrolle usechoh    --aiiiiiiii carambaaaaaaaaa!!!-- 
jetzt han i de scheck weg 
das isch de rap check 
für en guete zweck  --am sammle...-- 
ziehn din ruef in dreck –ohni z’stammle...— 
nur en chline batze i mis kässeli 
für es hochprozentigs kratzends wässerli 
also chum go spende, bevor i verende 
de absturz vollende, lah s’blatt zu mine gunste wende 
spring über din schatte 
gang in lade und chauf mini platte 
--hey, di gihts ja no gar nöd!!— 
z’blöd, d’queen chönnt mer wiiter helfe 
chönnt mi zum ritter taufe 
chönnt mer en liter chaufe 
vom mim fründ em jack d 
s’isch en sünd drum lah min rap sii 
bhalte de sinn, bliib win I bin 
bsoffe ha mi verloffe 
i de verlassne strasse und de düstere gasse 
han de frust wegdrunke 
trotzdem i scheissdepressione versunke 
also verpiss di oder ich diss di wie d’missy 
la mi lah sii 
bruch mini ganz persönlich rhymetherapie 
 
 
WELTWIIT 
Pifasso (& dafri, goathill, remo p, passio, wicht), dezember 2001 
 
was gaht eigentlich ab weltwiit 
i letschter ziit 
isch so verdammt vill schief gloffe 

halt nöd zrugg mit emotione  nei, ich fühl mi würkli betroffe 
gwalt dut sich nie lohne   
(doch es dreht sich nöd alles nur ums geld uf dere welt) 
religion spielt en wichtigi rolle 
5000 mensche sit em 11. september unter trümmer verscholle 
en kranke plan i d’tat umgsetzt 
d’lebeniistellig vo millione mensche verletzt 
d’messer für de todbringendi aschlag gwetzt    
fuck, het er sich wenigstens um es paar grad verschätzt 
und de huetig tag wär jetzt 
villicht nöd so düster und im Überfluss mit pessimismus vernetzt 
also wo bliibt freud am läbe 
ohni d’angst vor em versäge 
siit em 27.9. kennt jede  --sogar du!!!--  s’gmütliche zugerland 
weltwiit i de schlagziile  plötzli überall bekannt 
fertig mit langwiile,  truurigi action wird bote, realer und fataler als in 
scheisshollywood--hollywooooooood 
 
 
PRIV PRIV PRIV 
pifasso (& goathill), juli 2002 
 
priv priv priv 
pifasso und de steve 
 
yo s’isch de steve de priv 
übermässig kreativ 
im verglich  
mit em schlingensief 
verschlingt er dich 
mitere riise, fiise rhymefressi 
bück di und er drückt di in sini schrottpressi 
 
aaaaaaaaaaaaaaaaaaahhhh, cha mi nüme beherrsche 
  grabsch win en lümmel die ärscher 
  freie ziit fülle mit schnorre 
fuck, drülle scho dure,  
schlah der dini brülle um d’ohre 
alles grated us em lot 
hol mini flinte und lad sie mit schrot 
ich ziel uf dini fresse, du gschpürsch de huch vom tod 
 
Verfahrsch di im lyrische dschungel 
Bisch verlore, usglieferet am steve sinere zynischi zunge 
Defür ischs em glunge 
Mit füür i de lunge 
Rhymes zum glühe zbringe 
win en stinger, JAAA!!! die phatte dinger 
Immer schlimmer, hesch kei schimmer  
ja wo simmer      denn da? 

Nöd z’wiit überlegge 
phatte beat drüberlegge 
Lah da priv drüberrappe   -goathill!!!- 
Dis brain checke 
 ---  Du bruchsch kei Gehirnwösch 
       Willt keis hirn hesch --- 
Und jetzt hirnisch 
Obd mini stirn triffsch 
Mit dim kinderfluech us em bilderbuech,    bioooooootch!!! 
 
 
CHAMPIGNONS 
pifasso (& panoreima), july 2002 
 
chorus: 
we are the champignons, sind grad a party cho 
was haltet ier devo, hemmer eus zvill usegno? 
 
yo mier sind die verdammte champignons 
bringed eu zum glühe 
wie d’erscht august lampions 
au mit em gringschte bemühe 
dünd mini rhymes sogar die schlimmschte erblühe 
fang i mal,   hör i nüme uf 
min sprechgsang 1A   –panoreima!!!--   da schwör i immer druf 
en gwüsse brechdrang isch da,   trotzdem gib i nöd eifach uf    
usser konkurrenz 
wie 3 halbmeter schwänz  - im pornobiz!- 
vo vorne bis   hinte simmer vo sinne 
und d’ladies was wänds 
romantik und charme 
denn bisch iere schwarm 
ums herz wird’s iere warm 
noimet andersch wird sie füecht 
bi dier gihts en verhärtig 
und bringsch das nöd fertig 
bisch schnell mal weg vom fenschter 
--aber was isch mit de gängschter???!!!— 
ja fuck,   bis mer nöd bös 
aber hinter de grosse fresse hends de   schiss i de hös 
und werdet nervös 
sobalds   heisst us sich usezgha 
han i zvill   scheiss useglah? 
hemmer eus zvill usegnoh???  
 
Refrain 
 
 

ZUGER RAP, BABY – EIN LIEBI… 
 


